
Motinyane e ne e le nonyana e nyane. O ne a 
le monyane haholo e le nonyananyana.



Motinyane o ne a dula ntlong e ntle le dimo. 
Motinyane o ne a rata dimo haholo. 

E ne e le ledimo le lokileng le mosa. O ne a fa 
Motinyane dintho tse ngata tsa ho bapala.



Motinyane o ne a dula a  
hloname ha dimo a le siyo. 

Yaba ka tsatsi le leng Motinyane  
o a fofa ho ya batlana le dimo.





Motinyane a fofela hodimodimo ho fihlela a 
kgona ho bona lefatshe lohle. 

O ne a batla ho bona dimo. O ne a tla qetella 
a ema hokae?



Motinyane a qetella a theohela morung o 
moholo, o tletseng difate le dipalesa  

le letlotlo. 

O ne a rata ho bapala ka mahakwe a 
benyang! Empa dimo o ne a le hokae?



Motinyane a tsamaya ka hara masimo a 
tletseng lehlwa. Lehlwa le ne le le lesweu le 

le bonolo. 

Motinyane o ne a rata ho pitika hohle 
lefatsheng le phodileng. Empa dimo o ne a  

le hokae? 



Kamora moo, Motinyane a fofela  
hodimo ho feta sepakapakeng. 

O ile a fofa ka hara dinaledi le dikalaksi!  
A bona kgwedi! A bona khomete! 

Empa dimo o ne a le hokae?



Ho tloha hodimodimo mola, ka mahlo a  
hae a bohale a nonyana, Motinyane a bona 

ho hong! 

Ekaba e ne e le eng?



Motinyane a fofela tlase, tlase, tlase. 

O ne a tla tsorama hokae?



Motinyane a fihla a dula hodima letsoho la 
dimo! O ne a thabile haholo ho mmona.

“Ke a o rata, Dimo!” a tsetsela.



Dimo a haka Motinyane 
a mmea sefubeng  

sa hae. 

“Le nna ke a o rata,”  
ha rialo dimo.

